
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ
ԴԵԿՏԵՄԲԵՐԻ 27-Ի N 1667-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ
ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՄԱՆ ՆԱԽԱԳԾԻ





 Իրավական ակտի ընդունման անհրաժեշտությունը.
         
«Հանրակրթական հիմնական ծրագրեր իրականացնող ուսումնական հաստատության՝ հերթական ատեստավորման ենթակա ուսուցչի վերապատրաստման կարգը հաստատելու մասին» Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման Հավելվածի  17-րդ կետում  նախատեսվող փոփոխությունը՝  նախկինում ուսուցչի, ուսումնական հաստատության և  վերապատրաստող կազմակերպության միջև  կնքվող եռակողմ պայմանագիրը  երկկողմ պայմանագրի ձևաչափով փոխարինելը՝ թողնելով ուսումնական հաստատության և  վերապատրաստող կազմակերպության միջև, բխում է գործընթացի ֆինանսավորման մեխանիզմի ձևաչափից, ինչպես նաև պայմանագրի կնքման ընթացքն  ավելի դյուրին դարձնելու և փաստաթղթային լրացուցիչ աշխատանքից ուսումնական հաստատություններին ազատելու նկատառումներից: 


 Ընթացիկ իրավիճակը և կարգավորման նպատակը
Գործող կարգով նախատեսված եռակողմ պայմանագիրը կնքվելու է ուսումնական հաստատության, կազմակերպության և ուսուցչի միջև այն դեպքում, երբ ուսումնական հաստատության և վերապատրաստող կազմակերպության միջև ֆինանսական կարգավորումների գործընթացում ուսուցիչը որևէ  դերակատարում չունի, և պայմանագրում նրան ներառելը որևէ կերպ չի անդրադառնում կողմերի հարաբերությունների կարգավորման վրա, նաև իբրև կողմ՝ ուսուցիչը ներկայացվում է ուսհաստատության կողմից: 
Կարգով սահմանված  ձևաչափով եռակողմ պայմանագիր կնքելու դեպքում կստեղծվի մի իրավիճակ, որ ուսումնական հաստատության ուսուցիչների՝ օրենքով սահմանված 20 տոկոսի վերապատրաստման ընթացակարգը կազմակերպելիս հաստատությունը վերապատրաստող կազմակերպության հետ ուսուցիչների թվով պայմանագրեր պիտի կնքի (օրինակ՝ եթե դպրոցից ատեստավորման ենթակա է 20 ուսուցիչ, պետք է կնքվի այդքան պայմանագիր), որը ավելորդ և ժամանակատար աշխատանք է: Բացի այդ, ուսուցչին  եռակողմ պայմանագրում ներառելը որևէ նպատակ չի հետապնդում, ուստի  պայմանագրից  ուսուցչին դուրս թողնելը որևէ հետևանք չի կարող ունենալ:  
Բացի այդ, ատեստավորման համար նախատեսված ֆինանսավորումը տրվելու է մարզպետարաններին, որոնք էլ իրականացնելու են բաշխումը ուսումնական հաստատություններին, և ուսուցիչը որևէ առնչություն չի ունենալու այդ հարաբերությունների կարգավորման հարցում, հետևաբար, եռակողմ պայմանագրի կնքումը դառնում է ինքնանպատակ:
 Կարգավորման նպատակը նաև ատեստավորման փաստաթղթային գործընթացում  լրացուցիչ  աշխատանքից ուսումնական հաստատություններին ազատելը և ավելի պարզ դարձնելն է: 


      Ակնկալվող արդյունքը

      Վերապատրաստող կազմակերպության և  ուսումնական հաստատության հետ երկկողմ պայմանագիր կնքելու և այդ պայմանագրի կնքման մեջ երրորդ կողմին՝ ուսուցչին չներառելը հնարավորություն կընձեռի վերապատրաստման նախապատրաստական աշխատանքներն ավելի արագ, արդյունավետ  և հեշտ իրականացնելու, քանի որ ուսումնական հաստատության ուսուցիչները հնարավոր է՝ ընտրում են միանգամայն տարբեր կազմակերպություններ, որոնց հետ առանձին պետք է կնքվեն պայմանագրեր, իսկ այդ գործառույթը  որևէ  նպատակ չի հետապնդում: Ուսուցչին որպես կնքվող պայմանագրի կողմ չներառելը կազատի լրացուցիչ աշխատանքից, ինչպես նաև հնարավոր կլինի առանց ավելորդ գործողությունների ֆինանսավորման մեխանիզմը կիրառել՝ մարզպետարանների միջոցով այն տրամադրելով ուսումնական հաստատություններին:
Միայն ուսումնական հաստատության և վերապատրաստող կազմակերպության միջև կնքվող պայմանագիրը բավարար հիմք է գործընթացն իրականացնելու համար:



      «Հանրակրթական հիմնական ծրագրեր իրականացնող ուսումնական հաստատության՝ հերթական ատեստավորման ենթակա ուսուցչի վերապատրաստման կարգը հաստատելու մասին» Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում:

  

     «Հանրակրթական հիմնական ծրագրեր իրականացնող ուսումնական հաստատության՝ հերթական ատեստավորման ենթակա ուսուցչի վերապատրաստման կարգը հաստատելու մասին» Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություններ կատարելու մասին» ՀՀ կառավարության որոշման
նախագծի ընդունման դեպքում Հայաստանի Հանրապետության այլ իրավական ակտերում լրացումներ կամ փոփոխություններ կատարելու անհրաժեշտություն չի առաջանում:


